
ANUNCIO
O Concello de Touro, acordou realizar a contratación dun técnico informador 
turístico para a Oficina de turismo do Concello.	

Requisitos:
Os aspirantes deberán estar en posesión dalgún dos seguintes títulos:
- Técnico superior en Guía, Información e Asistencia Turística ou equivalente 
- Técnico en Empresas e Actividades Turísticas ou equivalente 
- Grao ou diplomado en Turismo ou equivalente homologado 
- Dobre grao en Ciencias Empresariais e Turismo 
- Grao ou licenciatura en Historia da arte 
- Grao ou licenciatura en Humanidades 
- Grao ou licenciatura en Xeografía e Ordenación do Territorio 
- Grao ou licenciatura en Historia

Características do contrato:
- Contratación laboral temporal, cun contrato a tempo completo de duración 
determinada por obra ou servizo.
- Duración: seis meses.

Solicitudes: 
Presentaranse no rexistro xeral do Concello, no prazo de 8 días naturais, con-
tados dende a última publicación (xornal ou páxina web).
Coa solicitude presentaranse  os documentos xustificativos dos méritos que 
aleguen e en especial os contratos que se houberan celebrado e a vida laboral.

Touro, 5 de maio de 2021 
O alcalde substituto, Asdo.: Alfredo Souto Castelo

Concello de Touro (A Coruña)

tos, pintamos, facemos fichas, lóxica 
matemática ou psicomotricidade”. 
Incluso teñen clases de inglés os 
martes e xoves e de música os ven-
res. Ás 11.00 horas é a pausa da me-
renda, e o momento no que Laura 
e Antonia aproveitan para acostu-
malos a comer de forma saudable. 
“Os luns toca froita, os martes lác-
teos, o mércores bocadillo, os xoves 
froita de novo e os venres é o día li-
bre”. Logo, sobre ás 13.00 horas, un-

ha parte dos pequenos e 
pequenas marcha co-
mer á casa, e outros aín-
da quedan ata ás 15.30, 
iso si, despois do xantar, 
toca sesta. 

O funcionamento do 
PAI do veciño Concello 
de Tordoia é moi simi-
lar. Aínda que neste ca-
so, este mes estanse a 
facer as preinscri-
cións, polo que os inte-
resados están a tempo 
de pasarse pola sede 
do PAI para anotar 
aos cativos. A maioría 
dos nenos e nenas 
chegan ás 10.00 e an-
tes de entrar na aula 
cambian os zapatos e 
desinfectan as mans. 
“Nós incluso muda-
mos a roupa e agora 

lavamos os mandilóns dos cativos 
aquí”, relata a directora e titora do 
PAI de Tordoia, Eva Vázquez, que 
conta coa axuda doutra educadora, 
Laura Grela. Unha vez feito o pro-
tocolo de seguridade, os nenos fan 
actividades musicais os luns, teñen 
contos os martes, psicomotrocidade 
os mércores, propostas temáticas os 
xoves e os venres é libre. “Unha das 
actividades que máis lles gusta é o 
taller de educación vial, no que te-
ñen que sacar o carné de conducir”, 
explica Eva.  

Fóra do cotiá, ás veces a cativada 
de ambos PAI teñen sorpresas como 
actuacións ou contacontos organi-
zados pola Rede Cultural da Depu-
tación. A pesar da COVID, o mundo 
dos pequenos non se parou. Eles son 
conscientes da situación a pesar da 
idade, pero é vital que socialicen e 
xoguen sen preocupacións.

Os Puntos de Atención á 
Infancia de Trazo e Tor-
doia levan sendo dende 
2006, o primeiro, e 2015, 
o segundo, un salvavidas 
para todos os pais e nais 
con fillos menores de tres 
anos. A tranquilidade de 
saber que os nenos e nenas 
se atopan en boas mans 
dende primeira hora da 
mañá e ata ben entrada a 
tarde, non ten prezo. De aí 
que as prazas sexan tan co-
diciadas. “No caso de Trazo, 
o PAI aseméllase a unha es-
cola infantil”, indica a direc-
tora e titora do PAI da vila, 
Laura Muiño. “Para o vindei-
ro ano xa cerramos as inscri-
cións, e fixémolo con lista de 
agarda”, indica. 

Laura e outra educadora, Antonia 
Fernández, son as encargadas de 
atender a vinte cativos e cativas (a ci-
fra máxima permitida), e entre eles 
hai un bebé de seis meses. Ás 7.30 da 
mañá empezan a chegar os primei-
ros nenos, que toman xa alí o almor-
zo que traen da casa, ata a chegada 
do resto, que adoitan estar sobre ás 
10.00. “Antes de entrar teñen que 
cambiar os zapatos, tomámoslle a 
temperatura e limpan as mans. O 
certo é que están moi conciencia-
dos”, conta a directora. “Tampouco 
poden traer mochilas, nin abrigos e 
o táper teñen que deixalo na entra-
da para desinfectalo”. 

Unha vez se tomaron todas as me-
didas de seguridade, os cativos e ca-
tivas arrancan a xornada con acti-
vidades moi diversas. “Lemos con-

Centros que son un salvavidas 
para os pais e nais do rural 

O Punto de Atención á Infancia de Trazo pechou inscricións con lista de agarda, e 
no de Tordoia están a facerse as preinscricións este mes // Dende primeira hora da 
mañá e ata entrada a tarde os nenos están atendidos con actividades TEXTO Alba Prada

A directora e educadora do PAI de Tordoia, Eva Vázquez, facendo manualidades cos pequenos e pequenas. Foto: PAI Tordoia

Os nenos e nenas do PAI de Trazo manipulando os pétalos das flores. Foto: PAI Trazo

Arzúa. A sesión plenaria telemáti-
ca de Arzúa daba onte luz verde aos 
orzamentos máis altos e máis so-
ciais da súa historia. O presuposto 
total para este 2021 ascende, por pri-
meira vez na vila, a 7 millóns de eu-
ros. “Son o resultado dun importan-
te esforzo do actual goberno para 
primar, na difícil situación económi-
ca e sanitaria que estamos atrave-
sando, as áreas de servizos sociais, 
medio ambiente e turismo”, sinalan 
fontes municipais.  

Son ademais os primeiros orza-
mentos participativos do concello; 
todos os grupos políticos que for-
man parte da Corporación munici-

pal tiveron a oportunidade de facer 
as súas aportacións a un proxecto  
orzamentario destinado fundamen-
talmente á reactivación económica 
local e á protección social de todos 
os veciños e veciñas. 

Así, este ano virá marcado por un-
ha aposta polos servizos sociais mu-
nicipais. Esta área de goberno, asu-
mida nesta lexislatura baixo o am-
paro directo da alcaldía, tratará de 
garantir a cobertura á maioría de 
persoas dependentes da vila co pro-
grama de atención individualizada 
do Servizo de Axuda no Fogar. De 
feito  presentouse a tramitación dun 
contrato de prestación de dito servi-

Arzúa aproba os orzamentos 
2021: os máis altos e máis 
sociais de toda a súa historia

zo, no que se contempla a estima-
ción de 35.000 horas de prestación. 
Segundo sinala o rexedor, José Luis 
García, “é esencial para a vida destas 
persoas e as súas familias que son 
clave para a concilicación familiar 
e a calidade de vidas dos nosos ve-
ciños e veciñas”.  

Ofertaranse tamén programas de 
atención aos nenos e nenas median-
te as diferentes propostas de conci-
liación para os períodos non lectivos 
“e tratarase de pór en marcha un 
ambicioso servizo de canguraxe no 
que está traballando a Oficina de In-
formación á Muller (CIM)”, indican 
dende o goberno local. 

O foco tamén está posto nestes or-
zamentos no medio ambiente e no 
traballo da marca Arzúa como des-
tino verde. É destacable asemade no 
proxecto aprobado onte o capítulo 
de investimentos, no que se recolle 
o acondicionamento íntegro da rúa 
do Carme, no casco histórico. A.P. 


